
ᓇᓄᒃᑕᐅᔪᓐᓇᖅᑐᑦ ᑲᑎᓪᓗᒋᑦ ᒪᓕᒐᒃᓴᖅ, ᐋᖅᑭᒋᐊᖅᑕᐅᔪᖅ 

 
ᑕᐃᒪᐃᒻᒪᑦ ᒥᓂᔅᑕ ᐊᖏᖅᓯᒪᕗᖅ ᐃᓱᒪᓕᐅᖅᑕᖏᓐᓂᑦ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ 
ᐊᐅᓚᑦᑎᔨᖏᑦ ᑲᑎᒪᔨᖏᓐᓂᑦ ᓇᓐᓄᒃᑕᐅᔪᓐᓇᖅᑐᑦ ᑲᔪᓯᑎᑕᐅᓯᒪᔪᑦ ᐊᕐᕌᒍᓚᐅᖅᑐᓂ; 
 
ᒥᓂᔅᑕ, ᒪᓕᒡᓗᒍ ᐊᖏᖅᑕᐅᓯᒪᔪᒧᑦ ᐃᓱᒪᓕᐅᕆᔭᐅᔪᖅ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ 
ᐊᐅᓚᑦᑎᔨᖏᑦ ᑲᑎᒪᔨᖏᓐᓄᑦ, ᒪᓕᒡᓗᒍ ᐃᓚᖏᓐᓂᑦ 120, 121, 156, ᐊᒻᒪᓗ 157−ᒥᑦ 
ᐆᒪᔪᓕᕆᓂᕐᒧᑦ ᐱᖁᔭᖅ, S.Nu. 2003,c.26, ᐊᒻᒪᓗ ᐱᔪᓐᓇᓂᓕᒫᖓᓂ, ᐋᖅᑭᒋᐊᖅᓯᕗᖅ 
ᓇᓐᓄᒃᑕᐅᔪᓐᓇᖅᑐᑦ ᑲᑎᓪᓗᒋᑦ ᒪᓕᒐᒃᓴᖅ, C.R.Nu. R-011-2005. 
 
1. ᑖᓐᓇ ᐋᖅᑭᒃᑕᐅᓯᒪᔪᖅ ᐋᖅᑭᒋᐊᖅᑕᐅᕗᖅ ᓇᓐᓄᒃᑕᐅᔪᓐᓇᖅᑐᑦ ᑲᑎᓪᓗᒋᑦ ᒪᓕᒐᒃᓴᖅ. 
 
2. (1) ᑎᑎᕋᖅᓯᒪᔪᒦᑦᑐᖅ 1(5) ᓇᓐᓄᒃᑕᐅᔪᓐᓇᖅᑐᑦ ᑲᑎᓪᓗᒋᑦ ᐲᖅᑕᐅᕗᖅ ᐊᒻᒪᓗ 
ᐃᓇᖏᖅᑕᐅᓗᓂ ᐅᑯᓂᖓ: 
 

(a) ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ ᐱᔪᓐᓇᖅᑎᑦᑎᕗᑦ 
ᓇᓐᓄᒃᑕᐅᔪᓐᓇᖅᑐᓂ ᑕᐃᑲᓂ ᐃᓚᒃᑲᓐᓂᖓ (5.1) ᐊᒻᒪᓗ 
ᐊᖓᔪᖅᑳᒻᒪᕆᒃ ᓂᕕᖓᑖᓂ ᐱᔪᓐᓇᖅᓯᑎᑦᑎᕗᖅ ᒪᓕᒡᓗᒍ 
ᐃᓚᒃᑲᓐᓂᖓ (5.2)-ᒥᑦ; ᐅᕝᕙᓘᓐᓃᑦ 

 
(2) ᐅᑯᐊ ᐃᓚᔭᐅᕗᑦ ᑭᖑᓂᖓᓂ ᐃᓚᒃᑲᓐᓂᖓ (5)−ᒥᑦ: 

 
(5.1) ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ ᑐᒃᓯᕋᕐᕕᐅᖃᑦᑕᖅᐳᑦ ᑲᑎᓪᓗᒋᑦ ᓇᓐᓄᒐᒃᓴᓂ 

ᐅᓄᕐᓂᖏᑦ ᐊᒻᒪ ᓄᓇᓕᖕᓂᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᓂ ᖃᔅᓯᐅᓂᖏᑦ ᓇᓐᓄᒃᑕᐅᔪᓐᓇᖅᑐᑦ 
ᑲᔪᓯᑎᑕᐅᓚᐅᖅᓯᒪᔪᖅ ᐊᕐᕌᒍᓚᐅᖅᑐᓂ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ ᐃᒪᓐᓇᐃᑦᑕᕆᐊᓖᑦ 

(a) ᐱᔪᓐᓇᐅᑎᑦᑎᓗᓂ ᓇᓐᓄᒐᒃᓴᓂ ᐊᒻᒪ ᑐᓴᖅᑎᑕᐅᓗᓂ ᐊᖓᔪᖅᑳᒻᒪᕆᒃ; 
ᐅᕝᕙᓘᓐᓃᑦ 

(b) ᐃᒪᐃᒃᑯᑎᑦ, ᐃᓱᒪᒋᔭᖏᓐᓂᑦ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ, 
ᒪᓕᒐᖅᑎᒍᑦ ᐱᐅᖅᓱᐊᕆᐊᖃᕐᓂᖏᓐᓄᑦ ᐃᓱᒫᓗᑕᐅᒐᒥᑦ 
ᓇᓐᓄᒍᓐᓇᖅᑎᑦᑎᖏᓐᓂᖅ, ᑐᓂᔭᐅᓯᒪᕗᖅ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ 
ᐊᐅᓚᑦᑎᔨᖏᑕ ᑲᑎᒪᔨᖏᓐᓂᒃ. 

(5.2) ᐊᖓᔪᖅᑳᒻᒪᕆᒃ ᑐᓴᖅᑎᑕᐅᒃᐸᑦ ᑎᑎᕋᖅᓯᒪᔪᒦᑦᑐᒥᑦ (5.1)(a), ᐊᖓᔪᖅᑳᒻᒪᕆᒃ 
ᐃᒪᐃᑦᑕᕆᐊᓕᒃ 

(a) ᐱᔾᔪᑎᒋᓗᒍ ᐃᓚᒃᑲᓐᓂᖓᓂ (6), ᓇᓐᓄᒍᓐᓇᐅᑎᓂ ᓂᕕᖓᑖᓂ 
ᐱᔪᓐᓇᖅᑎᑦᑎᓗᓂ; ᐅᕝᕙᓘᓐᓃᑦ 

(b) ᐃᒪᐃᒃᑯᓂ, ᐃᓱᒪᒋᔭᖓᑎᒍᑦ ᐊᖓᔪᖅᑳᒻᒪᕆᐅᑉ, ᐱᐅᖅᓱᐊᕆᐊᖃᕐᓂᖅ 
ᐃᓱᒫᓗᐅᑎᒐᒥᑦ ᑐᓂᓯᖏᓐᓂᖅ ᓇᓐᓄᒐᒃᓴᓂ ᓂᕕᖓᑖᓂ, ᑐᓂᔭᐅᓯᒪᕗᖅ 
ᐱᔾᔪᑎᐅᔪᖅ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ ᐊᐅᓚᑦᑎᔨᖏᑕ ᑲᑎᒪᔨᖏᓐᓄᑦ. 

